3 Bizkaiko Foru Diputacic')n Foral Bizkaiko Foru Aldundiaren martxoren 9-(e)ko 23/99 Foru Dekretua,
1 : i H 1999. urteari doakion ekitaldian kultur arloko beka eta laguntzen
Aldundia de Bizkaia eskabide eta emakida arautuz.

Kultura Saila Departamento de Cultura

Bizkaiko Foru Aldundiak, arte eta kultur arloko sorpen eta ikerkuntzaren interpretazio tekniken hedapena
sustatzeko asmoz, urtero egiten du sorpen artistiko eta kultur kudeaketarako beka eta laguntzak emateko
deialdia.

Ekinbide horri eustea beharrezkotzat joaz, ezinbesteko gertatzen da egitarau horri 1999.eko ekitaldirako
beka eta laguntzei doazkien eskabideei eta hoien emakidari buruzko arautegia ematea, horregatik, honako
Foru Dekretu honek, Bizkaiko Foru Aldundiaren kultura arloko beka eta laguntzak jasotzeko interesa duten
pertsonek hoiek eskatu ahal izateko bidea ezartzen du.

Guzti horregatik, Kultura Saileko Foru Diputatuaren saloz, Foru Aldundi honetako Gobernu Batzordeak
1999.eko martxoren 9-(e)ko batzarrean eztabaidatu eta onartu ondoren, hauxe

XEDATU DA

1. artikulua.- xedea

1. Honako Foru Dekretu honen helburua 1999. urteari dagokion ekitaldiko kultur arloko beka eta
laguntzen emakida arautzea da.

Beka eta Laguntza horien emakida lehia-konkurrentzi sistemaren bitartez egingo da

2. Egitasmo osoek bakarrik jaso ahal izango dituzte bekak; hots, garatu nahi den jardunaren hasiera eta
amaiera berebaitan izan ditzatenak.

3. 1997. eta 1998. urtean lehenengoz eman ziren musika eta dantza modalitateetako beken
berriztapenak Foru Dekretu honek dionaren arabera arautuko dira, eta doakienek, azken lanaren
aurkezpenarekin eta Bizkaiko Foru Ogasunarekingo zerga betebeharrak eta Gizarte
Segurantzarekingoak eguneratuta dituela adieraz dezaten ziurtagiriekin batera, Dekretu honi | Eraskin
gisa erantsitako eskaera orriaren arabera berariaz egindako eskabidearen bitartez eskatuko dituzte

Berriztapenaren eskaeragileak ziurtagiri horiek aurkezten ez baditu, Foru Dekretu honetako 4-2
artikuluak dion moduan horiek aurkezteko errekerimendua egingo zaio.

Aipatutako berriztapenak, euren emakidari dagokionetan, honako betekizun hauek betetzeari
baldintzapeturik egongo dira:
1999.eko uztailaren 15a baino lehen aurkeztu behar den azken memoria dagokion
Epaimahaiak onartzeari.

Urte horretako iraileko lehenengo hamabostaldian egingo den dagokien saio praktikoa
gainditzeari.

4. Foru Dekretu honetan ezarritako prozeduraz 1999. urterako eman daitezen bekak, dantza eta musika
modalitateei doazkienetan bakarrik berriztatu ahal izango dira. Berriztapen hori benetakoa izan dadin
beharrezkotzat joko da emandako bekaren azken memoria onartzea eta 2000. urteko irailaren
lehenengo hamabostaldian egingo den derrigorrezko saio praktikoa gainditzea. Musika modalitatean,
saio praktikoa egiteko, onuradunak bekaz gozatu duen aldian ikasitakoetan oinarriturik interpretatuko
dituen obren zerrenda bidaliko du Kultur Ekintzako Zerbitzura. Gozamen hori bata bestearen
ondorengo hiru (3) urterainokoa (deialdikoa gehi beste bi) izan daiteke.

Epe hori iraun ondoren, onuradunak ezin izango du jaso Bizkaiko Foru Aldundiak lehen aipatutako
modalitateetan ematen duen bekarik

Dena dela, modalitate horietan (musika eta dantzan) beka izan ondoren ezaldi urte bi iraun eta gero,
onuradunek baten bakarrik aurkeztu ahal izango dute laguntza eskabidea.

5. Lehen azaldutako modalitateren bateko (musika eta dantza) bekaren baten onuradun izan eta horren
berriztapenik eskatu ez edo dagokion Epaimahaiak emakidaren hurrengo urtean berriztapenerako
egiten duen baloraketa gainditu ez dezanak, ez du Foru Dekretu honen bitartez emango diren bekak
eskatu eta euren berriztapenaz gozatzeko eskubiderik izango.

6. Artikulu honetako 9. zatian zehazten diren arloekin zerikusia izan ditzaten proiektuak egin eta ikasketa,
ikastaro, mintegi eta abarrera joan nahi duten pertsonek sartu ahal izango dira laguntza Egitarauan.

7. Lehenengo aldiz eman diren bekei edo berriztatu diren bekei doazkien azken lanei buruzko
kalifikazioak, horretarako eratutako Epaimahaiek emango dituzte.

Laguntzak, euren izaera bereziagatik ikastaroetara joateko, erakusketak antolatzeko, etab, izaten
direnez ez dira epaimahaien kalifikazioen menpe egongo; nahiko izango da ikastaroari edo
erakusketari buruzko txosten-memoria eta laguntzaren zernolakotasunagatik (ikastaroak, jardunaldiak)
beharrezko izan dadinean bertaratze-ziurtagiria aurkeztea.

8. Beka eta laguntzen gai izan daitezen proiektuak honako egutegi honen arabera egingo dira:

- Lehenengoz emango diren bekak eta berriztapenak: 1999.eko urriaren letik 2000.eko uztailaren
15era bitartean, biak barruan.

- Laguntzak: 1999.eko urtarrilaren letik abenduaren 30era bitartean.
9. Beka eta laguntzek honako gai hauei buruzkoak izan beharko dute:
- Arte Plastikoak (pintura, eskultura eta grabatua).
- Musika (Tresna hobekuntza, zuzendaritza eta konposizioa)
- Antzerkia: Aktore prestakuntza, zuzendaritza, eszenografia, luminoteknia, soinua eta jantziak)
- Dantza — Hobekuntza

- Audiobisualak eta sintesi imagena (zinemagintza salbu, dena dela zinema zuzendaritza, bikoizketa
eta produkzioari buruzkoak kontuan izan daitezke).

Kultur kudeaketaren modalitatean trebakuntza eta ikerkuntza proiektuak burutzeko laguntzak baino ez
daitezke eskatu.

2. artikulua.- onuradunak

Eskatzen duteneko diziplinan heziketa sendoa izanik honako baldintza hauek betetzen dituztenek eska
ditzakete beka eta laguntzak:

A) Espainiar naziotasuna izatea.

B) Araupide hau argitara dadineko eguna baino gutxienez hiru urte lehenago, Bizkaia Lurralde
Historikoko udal mugarteetatik edozeinetan erroldatuta egotea.

C) Aurreko urteetan modalitate berbereko Bizkaiko Foru Aldundiak emandako bekaren onuradun ez
izatea, dantza eta musika modalitateetan salbu.

D) Dantza eta Musikako beka eta laguntzak ezin izango dituzte eskatu 1999.eko abenduaren 31n 20
urtetik gorakoak izan daitezen pertsonek:

3. artikulua.- dokumentazioa
Eskabideak, Foru Dekretu honen Il Eraskin gisa agertzen den eske-idazki ofizialean aurkeztuko dira,
jarraian adierazten diren dokumentazio eta gainontzeko zehaztasunekin, den denak hirukoiztuz:

- NAN-ren fotokopia

- Erroldapenaren egiaztagiria.

- Egin nahi deneko lanari doakion proiektua. Azalpen memoria.

- Eske-egilearen curriculum vitaea

- Proiektuak horrela eska dadinean, lkastetxearekingo edo irakasle bereziarekingo harremanak
egiaztatzea

- Proiektuaren egiterapenak sortaraz dezan gastuaren aurrekontua.

- Bizkaiko Foru Ogasunarekingo eta Gizarte Segurantzarekingo zerga-betebeharrak eguneratuta
dituela adieraz dezan ziurtagiria.

- Arte Plastikoen modalitateko eske-egileak:

* Bere sormen artistikoari buruzko hamar (10) diapositiba, eta eske-egileak bidezkotzat jotzen
badu egokitzat jo dezan bere lanari buruzko berak nahi duen dokumentazio grafiko guztia.

- - Musika modalitateko eske-egileak:

* Egin dituen musika ikasketei buruzko egiaztagiria.

4. artikulua.- eskabideak - epeak

1. Eskabideak, Errekalde Zumarbideko 30ean, 2. solairuan dagoen Foru Aldundiaren Kultura Saileko
Kultur Ekintza Zerbitzuko bulegoetan (astelehenetik ostiralera bitartean, goizeko 8,30etatik eguerdiko
13,30etara) edo azaroaren 26ko 30/1992 Legeko 38.4. artikuluak zehazten duen moduan aurkeztuko
dira, Foru Dekretu hau Bizkaiko Aldizkari Ofizialean argitara dadinetik hasi eta HILABETEKO (1)
epearen barruan.

2. Eskabideak behar bezala beteta egon ez daitezenean edo Foru Dekretu honetan eskatutako
dokumentuetariko baten bat aurkeztu gabe egon dadinean, doakionari errekerimendua egingo zaio
hamar eguneko epean ikusitako hutsuneak zuzendu edo beharrezko dokumentuak aurkez ditzan,
horrela egiten ez badu eskabideari atzera egin eta tramite gehiagorik egin gabe artxibatu egingo dela
jakineraziz.

Errekerimendu hori Ogasun eta Gizarte Segurantzaren ziurtagiriei buruzkoa bada, dokumentazioa
aurkezteko jarritako epearen barruan zorrik ez dutela azal dezaten ziurtagiriak baino ez dira
baliozkotzat joko. Zorra epe horretatik kanpo likidatu dela adieraz dezaten Ziurtagiri guztiak ez dira
baliozkotzat joko eta eskabidea tramite gehiagorik egin gabe artxibatu egingo da.

Zerga-betebeharrak eta Gizarte Segurantzarekingoak eguneratuta izatean datzan egoera horri
emakida egin arte eutsi behar izango zaio, bestela aurreko zatian adierazitako ondorioak izango dira.

3. Eske-egileetariko bakoitzak beka edo laguntza bakar bat eskatu ahal izango du.

5. artikulua.- beka eta laguntzei doazkien zenbatekoak.

Honako beka eta laguntzetarako deialdia egiten da:

A) Beka atzerrian beka: euretariko bakoitza gehienez 1.200.000 pezetakoa eta gutxienez 700.000
pezetakoa.

B) Beka Estatutan: euretariko bakoitza 1.000.000 pezetakoa eta gutxienez 500.000 pezetakoa.

C) Laguntzak: Proiektuari dagokion kostearen %75erainokoa, euretariko bakoitzak gehienez
400.000 pezetakoa.

Modalitateka presupuestatutako zenbatekoak:

Musika 3.300.000 ptas 700.000 ptas
Dantza 3.300.000 ptas 700.000 ptas
Atzerkia 3.300.000 ptas 700.000 ptas
Kultur Kud. 2.075.000 ptas 700.000 ptas
Audibisualak 2.200.000 ptas
A. Plasticas 3.300.000 ptas 700.000 ptas

Modalitate berberaren barruan beka eta laguntzetarako izendatutako kreditu osoa ematen ez bada, gelditu
dadin zenbatekoa emandakoen artean banandu ahal izango da. Modalitate baten eman gabe gelditu dadin
kreditua ezin izango da beste modalitate baterako erabili.

6. artikulua.- erizpideak

1. Kulturako Foru Diputatuak, eskabideak baloratzeaz eta emakidei buruzko proposamena gertatzeaz
arduratuko den modalitate bakoitzeko Epaimahai bat izendatuko du, emakida horiek ez dutelarik inoiz
gaindituko beka eta laguntzetarako izendatutako zenbatekorik.

2. Epaimahai kalifikatzaileak honako erizpide eta puntuaketa hauen arabera gertatuko du bere
proposamena:

- Curriculum vitaea (akademikoa eta profesionala). Otik 5 puntura.
- Burutuko den proiektuaren kalitatea eta interesa . Otik 5 puntura.
- Ikasketak arteztuko dituen zentru edo zuzendariaren ospea: Otik 2 puntura.
- Saio praktikoa (Musika eta Dantza): 7tik 10 puntura.
- Agiri grafiko eta bisualak
(Audiobisualak eta A. Plastikoak) .0tik 10 puntura.
- Interesgarrizkotzat jo daitezen beste batzuk . Otik 2 puntura.

3. Musika eta Dantza modalitateetan aukeratzekoa eta baztertze-indarrekoa izango den nahitaezko saio
praktikoa egingo da. Epaimahaiak, aurretiaz, saio praktikoaren bitartez ebaluatuko ditu eskatzaileak,
Otik 10era bitarteko puntuak emanaz, bekaren bat lortu ahal izateko gutxienez 7 puntu lortu behar
izango direlarik; saio hori gainditu ez dezatenak bazterturik geldituko dira. Saio hori gainditu dezatenek
lortutako puntuaketarekin eta euren eskabideari doakionarekin zehaztuko da epaimahai bakoitzaren
proposamena.

4. Epaimahai kalifikatzaileak beharrezkotzat jotzen badu, aurkeztutakoei elkarrikusketak egin ahal izango
dizkie, beti ere deialdi honekin zerikusia izan ditzaten gaiei buruzkoak izango direlarik.

5. Epaimahai kalifikatzaileak beharrezkotzat jotzen badu, aurkeztutakoei elkarrikusketak egin ahal izango
dizkie, beti ere deialdi honekin zerikusia izan ditzaten gaiei buruzkoak izango direlarik.

7. artikulua.- ebazpena

1. Eskabideak, horretarako izendatutako Epaimahaiak proposamena eginez, Kulturako Foru Diputatu
Jaun Txit Argiak ebatziko ditu eskabideak aurkezteko epea buka dadinetik hasi eta 3 hilabeteko
epearen barruan.

Epe hori bukatu ondoren ebazpen berezirik jakinerazi ez bada, eskabidea gaitz iritzitakotzat joko da,
gero modu bereziz ebatzia izan dadinaren kaltetan gabe.

2. Beka edo Laguntzak emateko baldintzaren baten aldaketak, eta dena dela, aldiberean nazio edo
nazioarte mailako beste Administrazio edo Erakunde publiko edo pribatuek emandako beste beka edo
laguntza batzuk lortzeak, emakidari buruzko ebazpenaren aldakuntza ekar dezake.

Foru Dekretu honen bitartez araututako Beka edo Laguntzei doazkien zenbatekoa, bera bakarrik edo
beste Beka edo Laguntzaren batekin batera, inola ere ez da izango onuradunak gara dezan
jardueraren kostua baino haundiagoa.

3. Ebazpena eragingarria izan dadin, beka edo laguntza berria edo dantza eta musika modalitateetako
beka berriztatzea eska dezatenek, Beka edo Laguntzari buruzko jakinerazpena jaso ondoren eta
hamar (10) eguneko epearen barruan, jarraian adierazten den dokumentazioa aurkeztu behar dute:

a) Emandako Beka edo Laguntzaren onarpena.

b) Eskabide-orrian azaltzen den lIkastegian onartua izan dela egiaz dezan ziurtapena, hala
dagokionean.

c) Atzerrian ikasteko beka edo laguntza izan dadinean bekaren gozamen epearen iraupena izan
dezan istripu eta gaisotasunetarako aseguru poliza.

Onuradunak aurrean azaldu den dokumentazioa aurkezten ez badu, emandako beka edo
laguntza galdu egingo du.

8. artikulua.- ordainketa

1. Beka edo Laguntzaren emakida egin eta onuradunak Foru Dekretu honetako 7-3 artikuluan azaltzen
diren betebeharrak bete ondoren, Kultur Ekintza Zerbitzuak dagokien zenbatekoen ordainketa egingo
du Ogasun eta Finantzako Foru Sailaren aurrean, eta onuradunei ez zaie horretarako inolako bermerik
eskatuko

Beka eta Laguntzei doazkien betebeharrak aitortu eta ordainketa egin baino lehen, onuradunek
Bizkaiko Foru Ogasunarekingo zerga-betebeharrak eta gizarte segurantzarekingoak eguneraturik
dituztela egiaztatuko da.

2. Horren egiaztapena egin ondoren onuradunen batek zorren bat badauka, errekerimendua egingo zaio
jakinerazpena jaso dezanetik hasi eta hamar (10) eguneko epearen barruan zor hori likida dezan, hori
egiten ez badu onuradun izateari utzi egingo diola jakineraziko zaiolarik..

9. artikulua.- betebeharrak

Beka eta Laguntzen onuradunek ondoko konpromezuok hartuko dituzte:
1. Beka edo Laguntzaren emakidarako zio izan zeneko jarduera burutzea.

2. Beka edo laguntzari doakion zenbateko guztia aurkeztutako proiektuaren garapenerako erabiltzea,
dagokion gastu-zerrenda aurkeztuz.

3. Bizkaiko Foru Aldundiaren aurrean jarduera gauzatu dela egiaztatzea, baita bere emakida egiteko
oinarri izan ziren baldintzak betetzen direla ere.

Adjudikazio berriko beken zein aurten berriztatu daitezen beken emakidari dagozkienetan, onuradunek
2000.eko uztailaren 15a baino lehen burututako jarduerei buruzko Memoria aurkeztu behar izango
dute.

Musika eta dantza modalitateetan 1997 eta 1998. urteetan berriztatu ziren beken frogaketa, 1999.eko
utailaren 15a baino lehen dagokien azken memoria aurkeztuz egingo da.

Laguntzei doazkienetan azken memoria 2000.eko urtarrilaren 31a baino lehen aurkeztuko da.

Beka lkastegiren baten edo irakasleren batekin egin badu, bertaratzeari eta aprobetxamenduari
buruzko dagokion ziurtagiria aurkeztuko du.

Laguntza atzerrian egingo den ikastaroren batera joateko edo irakasleren batekin egiteko izan
dadinean, bertaratzeari buruzko ziurtagiria aurkeztuko da.

Arte Plastikoen edozein modalitateko beka onuradunei, Aldundiak, aipatutako Memoriaz gain, euren
sormen artistikoaren eredugarri izan dadin artelanaren dohaintza egiteko eskatu ahal izango die.

4. Emakida egiten duen Administrazioaren, Ogasun eta Finantza Sailaren eta Herri Kontuen Euskal
Epaitegiaren egiaztapen tramiteen menpean jartzea.

5. Nazio edo nazioarte mailako beste administrazioren edo erakunderen batengandik helburu
berbererako beste dirulaguntza edo dirulaguntzak lortu baditu, emakida egin duen erakundeari
jakineraztea.

6. Aldeaurretik Kultur Ekintza Zerbi-tzuak txostena eginez eta Kulturako Zuzendari Nagusiaren
proposamenez Kulturako Foru Diputatuak bere berariz-ko baimena eman ezik, ezin aldatu izango dira
inoiz eskabide bakoitzean ager daitezen helburu eta xedeak, ezta azterlanak, lanak, etab egingo
direneko tokia ere.

7. Bizkaiko Foru Aldundiak eskatutako informazioa ematea.

8. Bizkaiko Foru Aldundiak beken ondoriozko lanak argitaratzeko lehentasun eskubidea beretzat hartzen

du, argitaratu baino lehenago egin beharreko inprenta saioen zuzenketak onuradunaren
pentzutangoak izango direlarik eta argitarapen horrek ez duelarik sortuko beka-hartzailearentzat egile-
eskubideen ustiaketaren ondoriozko eskubide ekonomikorik.
Eskubide horretaz baliatu ahal izateko, lanaren behin betiko harrera egin dadinetik hasi eta sei
hilabeteko epearen barruan horren jakinerazpena egin beharko da, hori horrela gerta dadinean, urte
biko epearen barruan egiteratu beharko den dohango aldakigintza eta banaketa eskubideen lagapenari
buruzko akurapena izenpetuko delarik. Hori igaro ondoren, beka hartzaile eta egile denak bere kontura
argitaratu ahal izango du, beti ere jasotako beka aipatu beharko duelarik.

9. Onuradun guztiek hartzen dute beka edo laguntzaren gai izan den gaiari buruzko hitzaldiak,
errezitalak, kontzertuak, etab. emateko konpromezua, hori Foru Aldundiak eska dezanean eta lanari
amaiera eman eta urte biko epearen barruan, gehienez birritan eta dirurik jaso gabe egin beharko
delarik.

10. artikulua.- birreskuraketa.
1. Jarraian adierazten diren betebeharretariko baten bat bete ez dadinean, jasotako Beka edo Laguntza
eta dagozkion berandutza-korrituak itzuli egin beharko dira:
a) Zuriketa betebeharra ez betetzea.
b) Emandako dirulaguntzari doakion helburua ez betetzea.
c) Dirulaguntza horretarako eskatutako baldintzak bete gabe lortzea.

2. Emandako Beka edo Laguntzaren kostua kontuan izanik finantzaketa gehiegi izatea ere dirua
itzultzeko zio izango da.

11. artikulua.- zehapen erregimena

1. Onuradunari, jarraian adierazten den hausteetariko baten bat egiten badu, Zigortze Ahalmenaz
baliatzeko Prozedurari buruzko Araudia onartzen duen abuztuaren 4ko 1398/1993 Errege Dekretuak
dionaren arabera aldeaurrez doakion zigortze espedienteari hasiera emanez, zigorra jarriko zaio:

a) Emakidarako eskatutako baldintzak aizunduz edo horretarako eragozpen edo murriztagarri
izan daitezkenak ez aipatuz, dirulaguntza edo laguntzaren bat lortzea.

b) Jasotako zenbatekoak, emandako dirulaguntzari doazkion helburua bete-tzeko ez erabiltzea,
euren itzulketa aldeaurrezko errekerimendurik gabe egin dadinean salbu.

c) Dirulaguntza emakidaren ondorioz bereganatutako betebeharrak, onuradunari egotzitako
arrazoiegatik ez bete-tzea.

d) Jasotako fondoak zertarako erabili diren ez ziurtatzea.

2. Hausteak behar ez bezala lortutako, ezarritako edo ez zuritutako zenbatekoa hirukoiztuz ateratzen den
zenbatekorainoko isunaren bitartez zehatu daitezke.

Era berean honako zehapen hauek ezar-tzeko akordioa hartu ahal izango da:

a) Bost urtera arteko epearen barruan Foru Arlo Publikoaren dirulaguntza publiko eta abalak ezin
lortu izatea.

b) Bost urtera arteko epearen barrruan Foru Arlo Publikoko edozein Erakunderekin kontratuak
egitea debekatzea.

3. Zigorra jartzeak ez du dirulaguntza gisa behar ez den eran jasotako zenbatekoa itzultzeko
betebeharrarekin zerikusirik izango.

XEDAPEN GEHIGARRIAK

Lehena.-

Kulturako Foru Diputatuari, Foru Dekretu hau hobeto garatzeko beharrezko izan daitezen erabakiak
hartzeko eskubidea ematen zaio.

Bigarrena.-

Deialdi honetako beka eta laguntzak emateko aurrekontu muga, 1999. urtean emango diren berrientzako
bere kontrabalioa EHUN ETA HOGEITA SEI MILA ETA HIRUROGEITA Bl KOMA HOGEITA BEDERATZI
(126.062,29) Eurokoa deneko HOGEI MILIOI BEDERATZIREHUN ETA HIRUROGEITA HAMABOST
pezetako zenbatekoak, 1998. urteko deialdikoetatik berriztatuko diren bekentzako bere kontrabalioa
HOGEITA HAMAZAZPI MILA ZORTZIREHUN ETA HIRUROGEITA HIRU KOMA HIRUROGEITA
HAMASEI (37.863,76) Eurokoa deneko SEI MILIO ETA HIRUREHUN MILA (6.300.000) pezetako
zenbatekoak eta 1997. urtekoak izanik berriztatuko direnentzako bere kontrabalioa HOGEITA LAU MILA
ETA BERROGEI KOMA BERROGEITA ZORTZI (24.040,48) Eurokoa deneko LAU MILIOI (4.000.000)
pezetako zenbatekoak zehaztuko dute, 1999. urteko aurrekontuko 46200, 450101, 0405 aurrekontu
partidaren pentzutangoak direlarik.

AZKEN XEDAPENA

Honako Foru Dekretu hau Bizkaiko Aldizkari Ofizialean argitara dadin egun berean jarriko da indarrean.

Bilbon emana, 1998.eko martxo-ren 9-(e)an.

KULTURAKO FORU DIPUTATUA
Toméas Uribeetxebarria Maiztegi

AHALDUN NAGUSIA

Josu Bergara Etxebarrla

ANEXO |

Beka Berriztapenerako Eskabidea (Musika eta Dantza)

Izen-deiturak/Nombre y apellidos N.A.N./D.N.I.

Egoitza/Direccion Zk./NUm. Solairua/Piso | Aldea/Mano

Herria/Localidad P.K./C.P. Tel./Telf. Jaiotze Data/Fecha
Nacimiento

Gorago aipatu eta behean sinatuko duenak hau

Azaltzen dizu J.Horri

1999. urteari dagokion ekitaldirako Musika eta Dantza Modalitateetako Beka berriztatzeko aukera
eskeintzen duen -ren -(e)ko 1999/ Foru Dekretuan xedatutakoarekin bat etorriz, honako hau

Eskatzen dizula J. Horri

modalitateko Bekaren berriztapena.

Modalitatea/Modalidad Ikasketa Zentrua/Centro del estudio

Egin nahi den lanaren izena /Titulo del trabajo a realizar

Aipatutako deialdiaren Oinarriak eta Epaimahaiaren ondorengo erabakia 0so-osoan onartu eta
aurkeztutako dokumentazioarekin batera doan Eraskineko datu guztiei Zinpeko Aitorpen izaera ematen
dielarik.

Data:

Izpta.:

10

Erantsi diren agiriak

D Egitasmoari dagokion aurrekontua

D Eskaera orri ofiziala

D Gauzatuko den lanari buruzko proiektua - Azalpen memoria

D Proiektua gauzatu nahi deneko ikastegi edo irakaslearekin onarpen harremanak izan dituela aipa
dezan benetakotze-agiria

D Eurekingo betebeharrak eguneraturik dituztela benetakotu ditzaten Bizkaiko Foru Ogasunaren eta
Gizarte Segurantzaren ziurtagiriak.

D Azken lana

D Erroldaketa ziurtagiria

Oharrak

ILERASKINA
Beka eta laguntzen eskabidea
Izen-deiturak/Nombre y apellidos N.A.N./D.N.I.
Egoitza/Direccion Zk./NUm. Solairua/Piso | Aldea/Mano
Herria/Localidad P.K./C.P. Tel./Telf. Jaiotze Data/Fecha
Nacimiento

Gorago aipatu eta behean sinatuko duenak hau
Ematen dizu aditzera J.Horri

1999.urteari doakion ekitaldian kultura arloko Beka eta Laguntzak emateko deialdia giten deneko
(@ren -(e)ko 1999/ Foru Dekretuan xedaturikoarekin bat etorriz, honako hau

Eskatzen dizula J. Horri

Beka I
Hurrengo motako eman diezaiola

Laguntza

Modalitatea/Modalidad Ikastegia/Centro del estudio

Egin nahi den lanaren izena/Titulo del trabajo a realizar

Aipatutako deialdiaren Oinarriak eta Epaimahaiaren ondorengo erabakia 0so-osoan onartu eta
aurkeztutako dokumentazioarekin batera doan Eraskineko datu guztiei Zinpeko Aitorpen izaera ematen
dielarik.

Data:

Izpta.:

12

Erantsi diren agiriak

Egitasmoari dagokion aurrekontua

Eskaera orri ofiziala

N.A.N.-ren fotokopia

Egindako musika-ikasketei buruzko benetakotze-agiri ofiziala
Erroldaketa ziurtagiria

Gauzatuko den lanari buruzko proiektua — Azalpen memoria

Ooooon

Proiektua gauzatu nahi deneko ikastegi edo irakaslearekin onarpen harremanak izan dituela aipa
dezan benetakotze-agiria

D Curriculum Vitaea
D Sorkuntza artistikoaren hamar diapositiba (Arte Plastikoak)

D Eurekingo betebeharrak eguneraturik dituztela benetakotu ditzaten Bizkaiko Foru Ogasunaren eta
Gizarte Segurantzaren ziurtagiriak.

Oharrak

